
CRINIS STUDIJA — ISTRAZIVANJE TRANSPARENTNOSTI FINANSIRANJA POLITICKIH STRANAKA U BIH

B Uvod

Svrha Crinis istrazivanja je kreiranje
sveobuhvatne procjene zakonskog okvira
koji reguliSe finansiranje politickih partij, i
njegove primjene u praksi, a sa krajnjim
ciljem unapredenje transparentnosti u fi-
nansiranju predizbornih kampanja, kao
i finansiranju stranackih aktivnosti u go-
dinama kada nema izbora. Crinis je zapocet
iz ubjedenja da je transparentnost temelj
nadzora nad novcem u politici i osiguranja
informisanog glasanja. Transparentnost je
takode sredstvo pomodéu kojeg se moze
povecati povjerenje javnosti u demokratiju
i politiku.

S ovim ciljem, Crinis procjenjuje zakon-
ske okvire i proucava njihovu primjenu od
strane klju¢nih aktera ukljucenih u proces
politickog finansiranja. Na osnovu toga,
Crinis identifikuje klju¢ne nedostatke u
svakom sistemu i preporuke na koji nacin
bi se ovi nedostaci mogli otkloniti.

Usaglasen je stav postojecih studija o fi-
nansiranju politickih partija da kada ne
postoje adekvatni i prije svega provodeni
propisi, uloga novca u politici a.) predstav-
lja prijetnju principu jednakosti gradana,
tako Sto omogucava onima koji posjeduju
ekonomsku moc¢ da imaju i veci politicki
uticaj; b.) moze stvoriti nefer konkuren-
ciju medu politickim strankama, kroz fa-
voriziranje kandidata koji imaju bolji pris-
tup finansijskim sredstvima, te c.) moze
pospjesiti koruptivne prakse medu donato-
rima i izabranim predstavnicima vlasti. Do-
natori mogu vrsiti pritisak na nosioce funk-
cija da im uzvrate ,investiciju®“, dok s druge
strane predstavnici vlasti mogu iznudivati
mito unutar privatnog sektora, u obliku
donacija.

Takode, sami zakoni nisu dovoljni kako bi
se izbjegla ovakva situacija, te je prim-
jena zakonskog okvira klju¢na kako bi se
pokrenula pozitivha praksa u ovoj oblasti.

Koordinisani i usaglaseni napori moraju
biti demonstrirani od strane svih aktera
ukljucenih u proces finansiranja strana-
ka. Uloga regulatornih tijela je klju¢na u
nadzoru i osiguranju postivanja zakona.
Neophodno je aktivho uklju¢enje medija,
politicke opozicije, organizacija civilnog
drustva, akademske zajednice i gradana,
koji ¢e ukazivati na krsenje zakona, vrsiti
nadzor nad institucijama, kako bi se osigur-
ala njihova efikasnost i izbjegle neregular-

B Metodologija istrazivanja

CRINIS metodologija je bazirana na
sveobuhvatnom istrazivanju transparent-
nosti politickog finansiranja, kako iz ugla
onoga Sto zakon nalaze, tako i iz ugla ono-
ga Sto se desava u praksi. Ovaj istrazivacki
alat ukljuCuje istrazivanje zakona i propisa,
analizu zvani¢nih izvjestaja i dokumenata,
sprovodenje intervjua sa djelatnicima iz
oblasti, nezavisnim struc¢njacima, te tes-
tove na terenu. Proces prikupljanja podata-

ka je zasnovan na upitnicima, prikupljanju
oko 4000 jedinica podataka i izradi kom-
parativnih grafikona kroz razliCite indika-
tore transparentnosti. Ovaj istrazivacki alat
je zasnovan na setu standarda i praksi koji
promovisu transparentnost u politickom fi-
nansiranju i omogucavaju definisanje seg-
menata u kojima sistem dobro funkcionise
i reformi koje mogu doprinijeti pozitivhim
promjenama.

B Izvori podataka

Mehanizmi
ukljucuju:

prikupljanja podataka

1. Identifikovanje zakona i propisa u svrhu
stvaranja baze podataka koja ¢e sadrzati
relevantnu legislativu.

2. Prikupljanje podataka karakteristi¢nih
za datu zemlju, kao Ssto su informacije
o skorasnjim zakonskim reformama,
politickom finansiranju, slu¢ajevima ko-
rupcije i aktivnostima organizacija civil-

nog drustva u ovoj oblasti.

. Analiza funkcionisanja sistema
politickog finansiranja i nacina na koji
se nadgleda. IzvjeStavanje i prakse
objavljivanja podataka se narocito
izucavaju. Kako bi se ovo postiglo, spro-
vodi se anketa medu klju¢nim akterima,
ukljucujudi: racCunovode stranaka, iz-
abrane politéare, revizore izbornih orga-
na, sudije, poslovne ljude (potencijalne
donatore) i clanove watchdog grupa
civilnog drustva.

. Testovi na terenu se takode sprovode
kako bi se izmjerilo koliko su finansijski
podaci dostupni gradanima i samim tim
procijeni nivo odziva organa i institucija
kada je u pitanju pruzanje ovih infor-
macija javnosti. Ove testove sprovode
lokalni istrazivacki timovi koji moraju
korisititi standardne procedure kako bi
kontaktirali razlicite aktere: CIK BiH,
politicke partije, privatne kompanije i
telvizijske kuce. Drugi dio testova spro-
vode grupe volontera: deset studenata,

pet novinara i petnaest gradana. Cilj je
uporediti moguénost pristupa istim infor-
macijama od strane aktera sa razlicitim
pozadinama i razlic¢itim nivoom vjestina.

Sta se mjeri i kako se prezentuju
informacije?

Analize i pokazatelji, zasnovani na
kvantitativhim informacijama i narativnim
izvjeStajima zasnovanim na kvalitativnim
informacijama, pripremaju se pomocu in-
formacija dobijenih kroz CRINIS projekat.

Prikupljenje informacije se koriste kako bi
se formirao indeks finansijskog sistema
koji se primjenjuje u datoj zemlji. Indeks
je sastavljen od deset dimenzija (vidjeti ta-
belu ispod) koje se ispituju iz igla regulaci-
ja i na osnovu trenutnih praksi. Vrijednost
indeksa se izracunava na osnovu vise od
140 indikatora.

-11 -

Deset dimenzija transparentnosti ukljucuje:

1) Interno knjigovodstvo politickih partija
2) Izvjestavanje izbornoj komisiji

Objavljivanje informacija javnosti

Opseznost izvj estavan]a

Tabela 1

Prve tri dimenzije oslikavaju razliCite sta-
dijume transparentnosti koji mogu posto-
jati u sistemima politickog finansiranja. U
ovom smislu, zemlje mogu zahtijevati od
stranaka da samo odrzavaju sistem inter-
nog vodenja knjiga (dimenzija 1), ili mogu
zahtijevati od stranaka i kandidata da vode
knjige i podnose izvjestaje izbornom tijelu/
komisiji (dimenzija 2). Stroziji propisi bi

zahtijevali da se ove informacijei takode
objavljuju u javnosti (dimenzija 3).

Sljedece tri dimenzije ilustruju karakteris-
tike podataka. Opseznost se koristi kako bi
se izmjerio nivo paznje posvecene detaljima
u finansijskim izvjestajima (dimenzija 4).
Ova dimenzija takode nastoji, na primjer,
utvrditi da li je moguce razdvojiti donacije
u gotovini od onih u obliku robe i usluga,
te napraviti razliku izmedu priloga koji su
direktne subvencije vlade od priloga pristi-
glih indirektnim putem. Dubina ukazuje na
to da li je moguce saznati iznose i datume
donacija, kao i identitet donatora (dimen-
zija 5). Konacno, pouzdanost procjenjuje
kredibilitet informacija priloZzenih od strane
stranaka i kandidata (dimenzija 6).

Posljednje Cetiri dimenzije se fokusiraju na
mehanizme nadzora. Prevencija (dimenzija
7), sankcije (dimenzija 8), drzavni nadzor
(dimenzija 9) i nadzor javnosti (dimen-
zija 10) istrazuju postojanje obaveznih

Deset dimenzija transparentnosti politickog finansiranja

Dimenzija

1. Knjigovodstvo unutar
politickih partija

2. Podnosenje izvjestaja
institucijama

3. Objavljivanje infor-
macija javnosti

4. Opseznost
izvjestavanja

5. Dubina izvjeStavanja

6. Pouzdanost izvjestaja
7. Preventivne mjere
8. Sankcije

9. Drzavna kontrola

10. Nadzor javnosti

Primjer pitanja za kreiranje indikatora

Da li su stranke zakonom obavezane da vode finanijske knjige? Koliko je profesionalno
osoblje stranke u praksi?

Po zakonu, da li su stranke, kandidati, mediji, pruzaoci usluga, obavezni podnositi
izvjesStaje o ucescu u finansiranju stranaka? Kada i u kojem obliku?

Da li je obavezno za drzavne agencije/stranke/kandidate da objavljuju informacije o
finansiranju stranaka?U praksi, koliko su dostupne ove informacije ekspertima, novina-
rima i gradanima?

Da li finansijski izvjestaji ukljucuju javne i privatne izvore? Da li izvjestaji obuhvataju

i prihopde i rashode? Da li obuhvataju novcane donacije, donacije u Cinjenju, popuste,
itd.?

Po zakonu, da li izvjestji ukljucuju informacije o pojedinacnim donacijama? Da li
pruzaju informacije o vrijednosti i datumu svake donacije? Da li jasno identifikuju dona-
tora svake donacije?

Da li akteri ukljucuju sva sredstva u izvjestaje? Koliko su tacni izvjestaji, prema
procjenama strucnjaka i institucija?

Da li se donacije uplacuju iskljucivo preko zvanic¢nih bankovnih racuna? Da li postoje
praznine koje dozvoljavaju anonimne donacije?

Koje su postojece sankcije, administrativne, krivicne i politicke, propisane zakonom? U
praksi, da li se zakoni strogo primjenjuju?

Da li eksperti procjenjuju da su drzavne nadzorne institucije nezavisne? Da li se in-
stitucije smatraju efikasnim? Da li same institucije smatraju da imaju nedovoljno ljud-
skih resursa? Da li su dovoljno obuceni?

Da li postoje organizacije civilnog drustva koje nadgledaju proces politickog finansir-
anja? Da li stru¢njaci procjenjuju ove organizacije kao nezavisne?

Ukupno
(prosjecna vrijednost svih deset dimenzija)

Tabela 2

jedinstvenih bankovnih racduna za uprav-
ljanje sredstvima kampanja, trenutne
sankcije i njihovu primjenu, nezavisnost i
ucinkovitost izborne komisije i aktivnosti
organizacija civilnog drustva u ovoj oblasti,
izmedu ostalog.

Kvantitavni indeks se proracunava kroz
srednje vrijednosti svih 10 dimenzija, gdje
svaka ima istu relevantnost i ,tezinu" u
odnosu na ostale, dok pojedini indikatori
unutar dimenzija imaju vedi znacaj od os-
talih, u odnosu na kontekst drzave i siste-
ma koji je predmet proucavanija.

Crinis razlikuje tri tipa finansiranja strana-
ka i kandidata:

1. Godisnje finansiranje gdje se prikupljaju
sredstva za funkcionisanje stranaka i ni-
hovih struktura i aktivnosti u periodima
kada nema izbora;

2. Finansiranje predsjednickih izbora;

3. Finansiranje parlamentarnih izbora.

Kako bi se izmjerilo 10 navedenih dimenzija
kroz ova tri tipa finansiranja, Crinis se oslan-
ja na podatke u zakonskom okviru i njego-
voj primjeni u praksi. Kako bi se ovo posti-
glo, Crinis studija je zasnovana na iskustvu
i istrazivanju eksperata u BiH, revizora,
¢lanova CIK BiH, osoba zaduzenih za finan-
sijske izvjestaje politickih partija,izabranih
predstavnika u parlamentima, organizaci-
ja civilnog drustva, novinara. Sprovedeni
su i testovi na terenu kako bi se izmjerila
dostupnost podataka o finansiranju strana-
ka.

Informacije dobijene kroz ovakvo opsezno
istrazivanje, zasnovano na velikom broju
izvora i razli¢itih metoda istrazivanja, re-
zultiraju identifikovanjem vise od 140 in-
dikatora, gdje se svaki indikator ocjenjuje
ocjenom od 0 do 10, gdje 10 znaci da je
sistem ispunio sve standarde transparent-
nosti i odgovornosti, a 0 predstavilja pot-
puno nepostivanje kriterijuma. Ocjene od

0 do 10 se zatim grupisu u tri kategorije: -
nedovoljno (od 0 do 3.3), osrednje (3.4 do
6.7) i zadovoljavajuce (6.8 do 10). Dakle,
svaki od indikatora se ocjenjuje, a zatim se
kroz srednje vrijednosti obracunava uku-
pna vrijednost svake od 10 dimenzija, kao
i opsti indeks transparentnosti i odgovor-
nosti u finansiranju politickih partija.

B Ukupni rezultati

Najslabije dimenzije: sankcije, pre-
vencija i dostupnost informacija

Porede¢i medusobno svih deset dimen-
Zija, najgori skor identifikovan je kada su u
pitanju sankcije za krSenje propisa vezanih
za finansiranja stranaka u BiH, sa ukupnom
ocjenom 1,1 na skali od 0 do 10. Naime,
analize, kao i evaluacija prikupljenih upit-
nika i intervjua, pokazala je da su sankcije
propisane Zakonom, kao i njihova prim-
jena, odnosno izricanje, u praksi, na izra-

zito niskom nivou u odnosu na standarde,
te su oznacene kao nedovoljne u odnosu
na prilike koje se pruzaju za zloupotrebu
propisa i netransparentnost u finansiranju
stranaka.

Niske i neprimjenivane sankcije vjerovat-
no su uticale i na veoma nizak nivo pre-
vencije nepravilnosti i netransparentnosti
u finansiranju politickih stranaka, s obzi-
rom na to da je i nivo prevencije oznacen
kao nedovoljan, sa ukupnom ocjenom 2,7.
Ovime je naglasen nedosvoljna primjena
kao i nepostojanje mehanizama kojima bi
se ogranicCile mogucnosti za zloupotrebe
u finansiranju stranaka u BiH, kao Sto su
npr. preventivhe mjere protiv zloupotrebe
budzZetskih sredstava, regulacija medija, i
sl.

Dostupnost informacija o finansiran-
ju stranaka u javnosti je takode istaknut
kao jedan od akutnih problema u ovoj
oblasti, gdje poseban problem predstav-

Ukupni indeks
Knjigovodstvo
Izvjestavanje

Dostupnost informacija

Opseznost izvjestaja
Dubinaizvjestavanja
Pouzdanost izvjestaja
Prevencija

Sankcije

Drzavni nadzor

Nadzor javnosti

Grafikon 1

Ukupni indeks transparentnosti i odgovornosti u oblasti finansiranja politickih partija u
Bosni i Hercegovini iznosi 4,4.

- 16 -



CRINIS STUDIJA — ISTRAZIVANJE TRANSPARENTNOSTI FINANSIRANJA POLITICKIH STRANAKA U BIH

lja nemoguénost gradana da pristupe po-
dacima o donatorima politickih stranaka i
iznosima njihovih donacija. 1z tog razloga
je dostupnost informacija o politickom fi-
nansiranju u BiH ocijenjena sa 3,6.

IZakonski okvir u odnosu na
praksu

Kao i u mnogim drugim oblastima u BiH,
tako je i u finansiranju politickih partija,
posebno kada je u pitanju transparentnost,
primijetna neravnoteza izmedu usvojenog
zakonskog okvira i njegove pri mjene u
praksi. Tako je, sveukupno gledajudi, kroz
zbirne vrijednosti svih dimenzija, primjena
zakona ocijenjena znatno slabije u odnosu
na postojece propise i zakone.

=

cpumhlﬂm"‘mmo

Zakonski
okvir

Primjena
zakona

Ukupan skor

Grafikon 2

B Analiza dimenzija

Prve tri dimenzije transparentnosti fi-
nansiranja stranaka su medusobno za-
visne. Dostupnost finansijskih izvjestaja
javnosti (dimenzija 3) zavisi od toga da
li ¢e politicki subjekti podnositi izvjestaje
nadzornim tijelima, a u ovom slucaju Cen-
tralnoj izbornoj komisiji BiH (dimenzija
2). Podnosenje ovih izvjestaja i njihova
dostuonost je gotovo nemoguca ukoliko
stranke nemaju uspostavljen knjigovod-
stveni sistem (dimenzija 1). Prema tome,

transparentno finansiranje stranaka ne
moze biti zagarantovano ¢ak ni onda uko-
liko jedna ili dvije dimenzije funkcionisu
na zadovoljavaju¢em nivou. Naprotiv, sve
tri dimenzije moraju postiéi dobar rezultat
kako bi se odrzao nivo transparentnosti i
odgovornosti u cjelini.

Dimenzija 1: Knjigovodstvo politickih
partija (ukupan skor 6,7)

Prva faza u izvjeStavanju stranaka i kan-
didata, kako u neizbornom periodu, tako
i u izbornom periodu, je interno vodenje
knjiga od strane same stranke. Zakonske
obaveze u oblasti knjigovodstva i politicka
kultura stranaka su medu faktorima koji
mogu uticati na izvjestavanje.

Uopsteno gledano, u vedini zemalja vlasti
zahtijevaju od stranaka da se ponasaju u
skladu sa osnovnim principima demokratije.
Ovo se odrazava i u propisima i podzakon-
skim aktima, koji bi trebalo da promovisu
odgovorno raspolaganje sredstvima. Kako

bi se stranke pridrzavale pravnih propisa,
kao i demokratskih vrijednosti i principa,
za njih je neophodno i da posjeduju ka-
pacitete i sposobnosti da imaju efikasno
knjigovodstvo.

Interno knjigovodstvo politickih strana-
ka se mjeri kroz pet glavnih indikatora:
Da li stranke vode evidenciju o prihodi-
ma, rashodima, imovini i obavezama i
da li je to obavezno prema zakonu? Da
li stranke informiSu clanstvo o finansijs-
kim izvjestajima? Koliko je profesionalno
knjigovodstvo stranaka? Ko potpisuje fi-
nansijske izvjestaje stranaka (da li su u pi-
tanju ovlastene racunovode, te da li ruko-
vodstvo stranke takode potpisuje)? Koliko
seredovno vodi evidencija?

Analiza knjigovodstvenih pravila i prakse
kada su u pitanju politicke stranke u BiH
pokazala je da postoje formalno uspostav-
ljene procedure vodenja knjiga i finansi-
jskih izvjestaja stranaka, te da se ove pro-

cedure uglavnom postuju, odnosno da su
izvjestaji redovni, kao i da je knjigovodstvo
na profesionalnom nivou, pri ¢emi se vecina
stranaka izjasnila da njihove izvjestaje pot-
pisuju ovlastene racunovode. Ipak, ova di-
menzija se odnosi samo na formu knjigo-
vodstva i ucestalost izvjeStavanja, dok se
ne bavi samim sadrzajem niti kvalitetom

izvjestaja. S druge strane, apsolutno je
porazavajuca cinjenica da stranke uopste
ne obavjestavaju svoje ¢lanove o svom fi-

Ipak, ukupna ocjena cjelokupne dimenzije
koja iznosi 6,7 uspjela je za 0,1 predi prag
zadovoljavajuceg.

Ukupan skor dimenzije

Cali je ohavezno vodenje knjiga i dali se
primjenjuje?

Dali su fin. izvjestaji dostupni élanstyu?

Koliko je profesionalno knjigovodstva?

Ko potpisuje izvjestaje?

Koliko redovno se vode?

Grafikon 3

Dimenzija 2: Izvjestavanje nadzor-
nom tijelu(ukupan skor 4,1)

Za ovu dimenziju Crinis je obuhvatio indika-
tore kao Sto su postojanje zakonske obaveze
podnosenja izvjestaja nadzornom tijelu, te
postivanje ove obaveze, kao i to ko sve ima
obavezu podnosSenja izvjestaja i prijav-
ljivanja donacija (da li donatori i pruzaoci
usluga imaju obavezu izvjestavanja), u
kojem formatu se izvjestava, da |i mediji
imaju obavezu podnosSenja izvjestaja, itd.
Studija je pokazala da u BiH postoji jas-
no regulisana obaveza podnosSenja fi-
nansijskih izvjestaja Centralnoj izbornoj
komisiji, i to na godiSnjem nivou, kao i
obaveza podnosenja predizbornih i postiz-
bornih finansijskih izvjesStaja, od strane
politickih stranaka. Takode, postoji stan-
dardizovani format podnosSenja izvjestaja,
iako ne postoji baza podatak kojoj bi se
moglo pristupiti kroz pretrazivanje,a koja
bi sadrzala sve informacije. Umjesto toga
stranke u Stampanom formatu dostavl-

jaju izvjestaje CIK BiH, koja zatim samo
dijelove izvjestaja u elektronskom formatu
objavljuje na svojoj web stranici.Razlog
zbog kojeg studija poseban fokus stavlja
na format izvjeStavanja je cinjenica da on
u velikoj mjeri utiCe na efikasnost revizije
ovih izvjestaja. Naime, svjetska iskustva
su pokazala da je pregledanje izvjestaja
u Stampanom obliku znatno teze, te da
ovakvi izvjestajiCesto zavrSe zaboravlje-
ni u ladicama revizora, dok je elektronski
prilagodene izvjestaje mnogo lakSe analizi-
rati, narocito ukoliko postoji baza podataka
sa mogucénosc¢u lake pretrage. Nazalost,
kao Sto je ve¢ spomenuto, kapacieti CIK
BiH i opremljenost joS uvijek nisu na ad-
ekvatnom nivou kako bi se uveo ovakav
nacin revizije.

Ono Sto je najvise uticalo na ukupan skor
ove dimenzije je Cinjenica da niti dona-
tori, niti pruzaoci usluga strankama, a niti
mediji (bar ne kada je rijeC o oglasavanju
stranaka), nisu obavezno podnositi

izvjeStaje o uslugama pruzenim politickim
partijama. Na ovaj nacin se djelimi¢no os-
tavlja mogucnost za izostavljanje donaci-
ja, €ak i pojedinih usluga, u finansijskim
izvjestajima stranaka, jer samo jedna stra-
na podnosi izvjestaj. Mediji jesu obavezni
da Regulatornoj agenciji za komunikaci-
je dostave cjenovnike usluga za vrijeme
kampanje i termine u kojima ¢e se prediz-
borni materijali emitovati, ali nisu obavez-
ni izvjestavati konkretno o ugovorima sa
politickim strankama niti iznosima usluga.

Imajuéi u vidu sve ove faktore, ukupna
ocjena ove dimenzije je 4,1 i spada u os-
rednju, a medusobni odnosi indikatora
predstavljeni su u grafikonu 4.

I Dimenzija 3: Dostupnost informacija
(ukupan skor 3,6)

U okviru Crinis studije dostupnost po-
dataka je dimenzija sa najvec¢im brojem in-
dikatora na osnovu kojih je vrSena procjena.

Objavljivanje i dostupnost informacija o
finansiranju stranaka je klju¢ni element
koji bi trebalo da osigura da mediji, civilno
drustvo, gradani, te bududi politicari mogu
da vrSe monitoring nad finansiranjem i na
taj nacin drze stranke odgovornim za svoje
postupke.

Indikatori putem kojih je procijenjena
dostupnost informacija, odnosno transpar-
entnost finansiranja stranaka u BiH, od-
nose se prije svega na to da li postoje javne
subvencije za stranke i da li postoje stroga
pravila za njihovu raspodjelu, te da li su ja-
vnosti dostupne informacije o budzetskim
izdvajanjima za stranke. Zatim, da li se
sami finansijski izvjestaji stranaka obja-

vljuju javnosti, kao i da li postoje limiti
iznad kojih se donacije moraju prijavljivati.
Takode, procjenjuje se koliko su detaljne
informacije koje su dostupne javnosti, te
da li one ukljucuju imena donatora, iznose
privatnih donacija, kao i javnih subvencija,
kao i to da li ukljucuju samo prihode ili i
troskove. Procjenjuje se i koliko c¢esto bi se
informacije trebalo objavljivati, te putem
kojih kanala su dostupne.

Takode, u okviru studije, postoje i dodatni
indikatori koji se oslanjaju na testove na
terenu koje je sprovelo osoblje Transparen-
cy International BiH, te volonteri (novinari,
studenti i gradani). Zahtjevi za informacije
su upuceni politickim strankama, a zatim je
mjeren broj odgovora, kao i kvalitet dobi-
jenih informacija.

S druge strane, dio indikatora procjenjuje
koliko je u BiH prihvacena ideja o transpar-
entnosti finansiranja stranaka, te da li je
uobicajeno trazenje ovih informacija i da
li stranke dobrovoljno objavljuju ove infor-
macije.

Kao sto je vidljivo iz grafikona, infor-
macije o javnim subvencijama su ug-
lavhom dostupne javnosti, s obzirom da
se budzeti svih nivoa vlasit objavljuju, a
i sama CIK BiH dostavlja ove informacije.
Kada su u pitanju procedure i pravila ra-
spodjele ovih sredstava ona su uglavhom
zakonom regulisana, osim u slucaju Feder-
acije BiH gdje jos uvijek nema usvojen za-
kon o finansiranju partija koji bi propisao
nacin raspodjele sredstava iz kantonalnih i
entitetskog budzeta.

I Objavljivanje finansijskih
izvjestaja

Kada je u pitanju objavljivanje finan-
sijskih izvjestaja, iako CIK BiH objavljuje
izvjeStaje stranaka, oni su samo djelimicni,
odnosno sadrze samo ukupne iznose pri-
hoda i rashoda, bez pojedinacnih donacija
i imena donatora. Isto vazi i za limite na
donacije koje se prijavljuju. Iako je ovaj
indikator postigao ocjenu 10, te time uti-
cao na konacni skor domenzije dostupnosti
informacija, neophodno je napomenuti da
je u pitanju limit preko kojeg su stranke
obavezne prijavljivati donacije CIK BiH, ali
podaci o ovim donacijama nisu dostupni ja-
vnosti.

Ovo je vidljivo iz ostalih indikatora unutar
grafikona, gdje su detaljnost, ucestalost
i koli¢ina objavljenih informacija dobili
ocjenu 01 0O,5.

Ocjenu 0 dobio je i test transparentnosti
politickih stranaka, odnosno njihovi odgov-
ori na zahtjeve upucene od strane gradana,
imajudi u vidu da niti jedna od 10 stranaka
koje su bile ukljucene u istrazivanje nije
odgovorila na zahtjev niti dostavila bilo
kakve informacije. S druge strane, test
sproveden od strane osoblja TI BiH, dobio
je ocjenu 4,6, iako susamo 3 od 10 strana-
ka dostavile informacije.

Prihvacenost ideje o objavljivanju infor-
macija je u odnosu na ostale kategori-
je dosegla najviSu ocjenu, jer su i same
stranke izrazile tokom istrazivanja deklar-
ativhu podrsku pravu gradana na pristup
ovim informacijama. Nazalost, u praksi to
isto pravo nisu ispostovale.

Ono sSto je posebno zabrinjavajuce je
nedostatak aktivnosti od strane civilnog
drustva i samih stranaka u pravcu promov-
isanja transparentnosti u ovoj oblasti, te
nedostatak volje samih stranaka da dobro-

voljno dostavljaju informacije, zbog cega
je potrebno dodatno ojacati napore zago-
varanja i podizanja svijesti javnosti, kako

I Dimenzija 4: Opseznost izvjestaja
(ukupan skor 7,8)

Dimenzija 4 unutar Crinis studije osvrce
se na to Sta sve finansijski izvjestaji koje
stranke dostavljaju nadzornim tijelima
obuhvataju, odnosno koje su to vrste pri-
hoda i rashoda koje su stranke obavezne
prijavljivati i koliko to Cine u praksi.

B Prihodi stranaka

U grafikonu su navedeni svi izvori pri-
hoda koji su procjenjivani kroz Crinis stud-
iju. Ipak, veoma vazna napomena je da su
svi indikatori koji su ocijenjeni vrijednosc¢u
5,0 (donacije u cinjenju, popusti, dobit od
preduzeca, samofinansiranje, itd.) proci-
jenjeni kroz srednju vrijednost izmedu pro-
pisanih stavki u izvjestajima i njihove prim-
jene u praksi, pa se tako ove stavke nalaze
kao obaveza stranaka da ih prijavljuju u
izvjesStajima, gdje je za pravila dodijeljena
ocjena 10,0, dok niti jedna stranka koja je
ucestvovala u istrazivanju nije navela da

prijavljuje ove vrste prihoda, time dobivsi
ocjenu 0. Samim tim, iako ocjena 5 spada
u srednji interval, ipak se ne moze smatrati
prihvatljivom, imajudi u vidu da je potpuno
izostala primjena pravila u praksi.

B Rashodi stranaka

U okviru ove dimenzije, Crinis studija se
rashodima bavila samo kroz prizmu javnih i
privatnih izvora, odnosno da li stranke pri-
javljuju rashode kako iz sredstava porijek-
lom iz javnih subvencija, tako i iz sredstava
privatnog porijekla. Medutim, moze se reci
da ovakav pristup nije primjenjiv za BiH, s
obzirom da su partije obavezne prijavljivati
iznose troskova bez obzira iz kojeg izvora
sredstva dolaze. Ipak, ostaje problem re-
vizije koja nema nadleznost da provjerava
pojedinacne troskove.

Dimenzija 5: Dubina (detaljnost)
izvjestaja - ukupan skor 3,7

Rasclanjenost i detaljnost informacija je
jednako vazna koliko i opseznost samih fi-
nansijskih izvjestaja. Koliko ¢e finansijski
izvjestaji biti korisni zavisi u velikoj mjeri
od informacija koje se mogu naci u finan-
sijskim podacima. Zbog toga bi izvjestaji
trebalo da identifikuju svakog donato-

ra, iznos donacije i datum kada je prim-
ljena, a na isti nacin bi trebalo navoditi i
rashode stranaka. Sami revizori, ali i civilno
drustvo, mediji i gradani ukoliko su im ovi
podaci dostupni, mogu iskoristiti ove po-
datke samo ukoliko izvjestaji sadrze ovako
detaljne i razvrstane informacije. Na ovaj
nacin se jedino moze provjeriti tacnost na-
vedenih podataka, te identifikovati stranke
koje zavise isklju¢ivo od nekolicine dona-
tora, kako bi se kasnije uodili neprimjereni
uticaji na politiku i odluke stranke i vrsio
nadzor nad djelima onih koji dodu na vlast.

Crinis studija procjenjuje detaljnost
izvjeStavanja u odnosu na to da li izvjestaji
moraju identifikovati svaku donaciju, njen
iznos, te da li navode imena pojedinacnih
donatora. Takode, procjenjuje se da li se
donacije razvrstavaju po kategorijama,
kao i da li se troskovi pojedinacno navode
u odnosu na iznos, datum, svrhu, itd.

Rezultati studije pokazali su da postoji
nesrazmjerna razlika izmedu detaljnos-
ti izvjestaja o prihodima u odnosu na
rashode, Sto posebno dobija na znacaju
kada se uzme da vecina prihoda stranaka
u BiH dolazi iz budzeta razlicitih nivoa vlas-
ti, te da na taj nacin nema nadzora nad
utroskom sredstava poreskih obveznika.

S druge strane Ilimit koji omogucava
strankama da prijavljuju samo donacije
koje su iznad 100 KM omogudava neprijav-
ljivanje velikog dijela sredstava, Sto dadat-
no kocCi nadzor nad finansiranjem stranaka,
zbog c¢ega je krajnja ocjena ove dimenzije
tek 3,7.

Dimenzija 6: Pouzdanost izvjestaja -
ukupan skor 3,8

Jedan od klju¢nih elemenata izvjestavanija,
zbogsvojepovezanostisatransparentnoscu,
je pouzdanost izvjestaja, ili vjerovanje da
su podaci koji se nalaze uz izvjestajima
tacni. Pouzdanost izvjestaja je povezana sa
tim koliko su onu dostupni javnosti i do koje
mjere javnost moze kontrolisati njihovu
taCnost. Ukoliko je pouzdanost podataka
upitna, interes javnosti da vrsi nadzor nad
finansiranjem stranaka c¢e biti uzaludan,
jer je upitna svrha bilo kakve kontrole nad
izvjeStajima ukoliko oni ne nude najvaznije
informacije, te ukoliko gradanima ne mogu
pomocdi da odluce za koga da glasaju.

Ovaj zacCarani krug se mora prekinuti na
nacin da nadzor institucija motivise gradane
da traze tacne podatke i na taj nacin pojaca
nadzor javnosti nad procesom politickog fi-
nansiranja.

Mjerenje pouzdanosti podataka je veoma
tesko, posebno ukoliko se ne moze dobi-
ti pristup samim podacima, kao Sto je
slu¢aj sa Bosnom i Hercegovinom. Zbog
toga se ovaj dio Crinis studije oslanja na
sprovodenje ankete medu klju¢inm akteri-
ma u ovoj oblasti: izabranim predstavnic-
ima, predstavnicima CiK BiH, c¢lanovima
akademske zajednice, predstavnicima
civilnog drustva i medija.

Mjerenje pouzdanosti finansijskih izvjestaja
stranaka oslanja se na tri osnovna indikato-
ra: Koliko su tacni izvjestaji, odnosno da li
se na osnovu njih moze stvoriti tacan dojam
o finansiranju stranaka; da li su stranke
na vlasti i njihovi kandidati favorizovani u
odnosu na ostale; koji su razlozi za netacne
navode u finansijskim izvjestajima. Medu
razlozima za neprijavljivanje donacija, ispi-
tivani su sljededi:

U zakonima se ne predvidaju sankcije
za krSenje pravila o izvjeStavanju
(ocjena 5);

Postoje kazne, ali se one ne izricu
(ocjena 5);

Pravila o prijavljivanju donacija su
suviSe restriktivna (ocjena 10);
Skrivaju se sredstva namijenjena

za nezakonite aktivnosti (kupovina
glasova, preusmjeravanje ili pranje
novca, itd.) - ocjena 4,4;

Svrha donacija je trgovina uslugama
ili uticajem (ocjena 3,3);

Politi¢ari strahuju od loSe reputacije
ukoliko se sazna da su prihvatali donaci-
je iz pojedinih izvora (1,7);

Donatori se boje da ce biti upleteni
u politicke skandale (6,7);

Vlada moze iskoristiti informacije
kako bi se obracunala sa opozicijom
(5,0).

Dimenzija 7: Prevencija - ukupan
skor 2,7

Crinis studija procjenjuje preventivne
mehanizme kroz Sest indikatora. Prije sve-
ga, kroz postojanje ¢vrste zakonske osnove
koja bi zahtijevala objavljivanje informaci-
ja i izvjestavanje, zatim kroz bankarski
sistem, odnosno da li svi prihodi i rashodi
stranaka prolaze kroz jedinstven racun, te
mehanizme prevencije zloupotrebe javnih
sredstava, podsticaje za prijavljivanje i ob-
javljivanje donacija, regulaciju medija, kao
i interne mehanizme kontrole stranaka.

Iako ove mjere ne garantuju u potpunosti
integritet, odnosno regularnost finansijskih
transakcija partija, ipak ih c¢ine vidljivim i
dostupnim, i samim tim olakSavaju nadzor
institucija i javnosti.

Rezultati su pokazali da zakonski okvir nije
dovoljno Cvrst, te ne sadrzi dovoljno me-
hanizama koji imaju za cilj prevenciju ne-

pravilnosti i zloupotreba u procesu finansi-
ranja stranaka, te da na taj nacin ni same
stranke nisu dovoljno upozorene i motiv-
isane da postuju pravila. Kao jedan od in-
dikatora koji posebno uti¢e na prevenciju,
istaknuto je nepostojanje zabrane anonim-
nih donacija, Sto narusava transparent-
nost i omogucava prikrivanje donatora i
donacija. Takode, s obzirom na to da nema
dovoljno nadzora nad troskovima stranaka,
ne postoji ni dovoljna prevencija zloupotre-
ba javnih, odnosno budzetskih sredstava,
niti se ove zloupotrebe sankcionisu.

Zvog svega navedenog, prevencija zlou-
potreba i krSenja zakona ocijenjena je
sa 2,7, sto je daleko ispod granice prih-
vatljivog, te je ocijenjeno kao potpuno
nezadovoljavajuce.

Dimenzija 8: Sankcije - ukupan skor
1,1

S obzirom na to koliko je kompleksno
izvrsiti evaluaciju adekvatnosti sanklcija, u
ovoj studiji su koristeni indirektni faktori, a
pod pretpostavkom da zakoni i propisi pre-
duslov za primjenu sankcija.

Crinis studija vrsSi evaluaciju sankcija prije
svega kroz zakonom predvidene sankcije,
njihovu primjenu u praksi, kao i kroz to sta
sve ukljuCuju predvidene sankcije - da li
su to samo novcane kazne, da li krSenje
zakona predvida i krivicnu odgovornost, da
li postoji mehanizam politicke odgovornosti
ili mozda suspenziju sredstava iz budzeta.
Kao Sto je pokazala analiza zakonskog ok-
vira, i njegove primjene u praksi, sankcije
su i samim Zakonom definisane na nacin
da ne prelaze 10.000 KM, ili pak da ne sm-
iju predi trostruki iznos sume stecene na
nezakonit nadin.

S druge strane analiza primjene Zako-
na u praksi pokazala je da se sankcije ne
izricu d ovoljno Cesto u odnosu na broj
konstatovanih nepravilnosti u revizorskim
izvjesStajima.

Cak za cetiri od $est indikatora sankcije
u BiH su ocijenjene sa 0, s obzirom na to
da u BiH zakonodavstvu, a samim tim ni u
praksi, nisu predvidene sankcije u obliku
suspenzije budzetskih sredstava, kao ni
krivicna, a ni politicka odgovornost za fi-
nansijske prekrsaje, te da nisu predvidene
sankcije za donatore. S druge strane,
novCane kazne i njihova primjena ocijen-
jeni su sa 3,1, dok su sankcije za medije
ocijenjene sa 3,3.

Upravo zbog toga sankcije predstavljaju
najslabiju kariku u sistemu finansiranja
politi¢kih partija u BiH, sa ukupnom ocjen-
om 1,1.

I Dimenzija 9: Drzavni nadzor - uku-
pan skor 5,8

Nadzor drzave, odnosno institucija, je
nezamjenljiv element u ja¢anju sistema koji
reguliSe finansiranje stranaka. Nezavisnost
nadzornih tijela od bilo kojeg ogranka vlas-
ti je neophodno kako bi efikasno obavljali
svoju funkciju i bez pritisaka vrsili nadzor
nad finansijama stranaka. Takode je ne-
ophodno da nadzorne institucije imaju do-
voljno tehnickih kapaciteta, ljudskih resur-
sa i materijala.

Tri indikatora koja se koriste u Crinis studiji
ocjenjuju kvalitet drzavnog nadzora, prije
svega kroz nezavisnost institucija, tj. prije
svega da li je ona zagarantovana zakonom
i da li je demonstrirana u praksi, zatim kroz
resurse institucije, a to je u ovom slucaju
Centralna izborna komisija BiH, te da li
imaju neophodna ovlastenja da bi efikasno
vrsila svoju duznost.

Prema rezultatima studije, nezavisnost CIK
BiH je formalno zakonom zagarantovana,

a preduslovi za profesionalne kvalifikacije,
kao i proces selekcije njenih c¢lanova su
ocijenjeni kao zadovoljavajuéi sa ocjenom
7,5. Medutim, kratki mandati predsjed-
nika CIK BiH, usljed procesa rotacije sva-
kih 15 mjeseci, u odnosu na mandate
nosioca izvrSne vlasti ocijenjeni su kao
nezadovoljavajudi, ocjenom 2,5.

Indikator sa najnizom ocjenom u okviru ove
stavke - 4,2 - su resursi kojima raspolaze
CIK BiH, prije svega zbog nedovoljnog bro-
ja revizora koji su zaduzeni za pregled fi-
nansijskih izvjestaja stranaka, sto u mno-
gome otezava i usporava proces revizije.

Kada su u pitanju ingerencije CIK BiH, i ovaj
indikator je ocijenjen zadovoljavaju¢om
ocjenom 7,1. Ipak, kao najveéi nedosta-
tak u nadleznostima ovog tijela istaknut je
fokus uglavnom na prihode stranaka, dok
CIK nema dovoljno nadleznosti za nadzor
njihovih troskova.

Dimenzija 10: Nadzor civilnog
drustva i ostalih aktera - ukupan skor
4,6

Pored nadzora koji vrSe institucije, i os-
tali akteri, kao Sto su politicka opozicija,
novinari, akademici, organizacije civil-
nog drustva i gradani bi takode trebalo
da se uklju¢e u nadzor nad finansiranjem
politickih stranaka i na taj nacin ih drze
odgovornim za resurse kojima raspolazu
i njihovu upotrebu. Nadzor ukljucuje ak-
tivnosti kao Sro je izvjestavanje o ne-
pravilnostima i prijave nadzornim tijelima,
analiza finansijskih izvjestaja s ciljem in-
formisanja javnosti i vrsenja pritiska na
institucije da efikasnije nadziru aktivnosti
stranaka.

Indikatori koji su koristeni kroz ovu di-
menziju su efikasnost organizacija civilnog
drustva u nadzoru nad finansiranjem stra-
naka, kao i percipirana nezavisnost ovih
organizacija, zatim izvjestavanje medija,

medusoban nadzor samih stranaka, te pri-
jave koje ovi akteri upucuju nadleznim in-
stitucijama, u ovom slucaju CIK BiH.

Posebno zabrinjavajuéi rezultati dobijeni
su po pitanju izvjesStavanja medija, gdje
se najprije misli na javne servise i Stampu,
prema ovoj studiji nisu pokazali dovoljno
nezavisnosti i posvecenosti u izvjestavanju
o0 ovoj temi. Takode, izostao je medusobni
nadzor izmedu samih stranaka.

S druge strane, iako su organizacije civ-
ilnog drustva ocijenjene kao dovoljno efi-
kasne i nezavisne, naglasena je malobro-
jnost organizacija koje se bave pitanjem
finansiranja stranaka, Sto sveukupno cini
napore civilnog drustva, medija i ostalih
navedenih aktera nedovoljnim.

B Zakljuéna razmatranja

Transparentno finansiranje politickih stra-
naka je jedno od najvaznijih elemenata
kojim se moze suzbiti i dati odgovor na
probleme kao Sto su zarobljavanje drzave,
kao i obnavljanje povjerenja u politiku i
politiCare. Ovo je je jedna od centralnih
premisa cjelokupnog projekta koji je Trans-
parency International provodio, kao i Crinis
studije.

Demokratija, koja je nazalost joS uvijek u
povojima u Bosni i Hercegovini, mora imati
jake osnove, i u tom smislu unapredenje
transparentnosti politicke utakmice, kako u
izbornom tako i u neizbornom periodu, je
kljuéno kako bi se pruzila osnova za funk-
cionisanje demokratskog sistema. Politicke
stranke predstavljaju primarni  kanal
gradana kroz koji usmjeravaju svoje ucesce
u politickim procesima, te im se zbog toga
moraju propisati najvisi standardi integ-
riteta, odgovornosti i transparentnosti.

PoCetna tacka jacanja tmelja na kojima
pocivaju politicke stranke je regulatorni i
drustveni konsenzus o pravu javnosti da se
informiSe o finansiranju partija. Osim toga,
ova vrsta informacija mora biti dostup-
na na nacin da se i sami gradani mogu
ukljuciti u nadzor nad politickim finansiran-
jem, kako bi na primjer podrzali ili izvrsili
pritisak na nadlezne institucije, te kako
bi imali u vidu privatne interese koji stoje
iza stranaka i kandidata kada budu glasali
za njih. Zbog toga je neophodno propisati
obavezu samih stranaka da objavljuju svo-
je finansijske izvjestaje, a posebno obave-
zu objavljivanja imena donatora, kako bi
se navedeni interesi mogli kontinuirano
pratiti, posebno ukoliko stranke dospiju u
vlast. Ovdje nije rijeC samo o generalnom
pristupu informacijama, ve¢ javnost mora
imati pristupa potpunim, pouzdanim i ak-
tuelnim informacijama o resursima kojima
raspolazu stranke, a posebno o nacinu na
koji se raspolaze novcem gradana koji par-
tije dobijaju kroz subvencije iz budzeta.

Kako bi se ovo postiglo, sami izvjestaji
stranaka moraju biti pouzdani i sadrzati
sve relevantne informacije, narocito kada
su u pitanju privatne donacije. Takode, ne-
ophodno je pojacati nadzor nad troskovima
stranaka, a zatim te podatke uciniti dostup-
nim javnosti.

S obzirom na to da je najslabija dimenzija
sankcije koje se izriCu strankama za krsenje
propisa, suvisno je re¢i da je neophodno
poostriti sankcije, te uvesti i politicku odgo-
vornost stranaka za finansijske propuste,
kao i suspenziju budzetskih subvencija, sto
bi vjerovatno predstavljalo najvecu moti-
vaciju strankama da postuju propise, jer je
do sada najveci procenat prihoda dolazio iz
budzeta.

Kako bi se detektovalo, a samim tim i
sankcionisalo, Sto viSe propusta stranaka
u prijavljivanju sredstava, te pojacao nad-
zor nad troskovima, neophodno je ojacati
kapacitete CIK BiH, narocito kroz kadrovs-

ku opremljenost, ali i kroz modernizaciju
pristupa reviziji i dostupne tehnologije.

Imajudi u vidu da je i prevencija izrazito lose
ocijenjena, osim sankcija trebalo bi uvesti i
ojacati primjeni u drugih preventivnih me-
hanizama, kao sto su meduinstitucionalna
saradnja CIK BiH sa poreskim upravama,
uredima za reviziju, itd. Takode, neophod-
no je Sto prije zabraniti primanje anonim-
nih donacija, te uciniti obaveznim prijav-
ljivanje svih donacija, bez obzira na njihov
iznos.

Sve navedene preporuke posebno dobija-
ju na znacaju kada se uzme u obzir da je
u Bosni i Hercegovini, kada je percepcija
javnosti o strankama u pitanju, prisutan vec
godinama fenomen koji se dijelom moze
objasniti praksom u kojem je krSenje za-
kona postalo pravilo, a ne izuzetak. Naime,
prema istrazivanjima percepcije gradana o
korupciji koje TI BiH sprovodi gotovo svake
godine, gradani ve¢ godinama izdvajaju

partije kao najkorumpiraniji segment BiH
drustva, dok u isto vrijeme, vecina gradana
je kao najkorumpiranije istiCu one stranke
koje kasnije na izborima dobiju i najvecu
podrsku glasaca.

Ovakva percepcija javnosti je pogubna za
bilo koji demokratski sistem, imajuci u vidu
da je prvobitna svrha politickih stranaka
upravo da zastupaju interese gradana, koji
u ovom slucaju ocigledno ni sami u to ne
vjeruju.

Zbog svega navedenog od najvece je
vaznosti  uciniti procese finansiranja
politickih partija dostupnim javnosti, kako
bi glasaci, a i nadlezne institucije, mog-
li drzati politicke stranke odgovornim za
nezakonito ponasanje. U protivhom, uko-
liko stranke nemaju nikakvog straha od
posljedica za krsenje zakona, bilo u vidu
sankcija, ili gubitka povjerenja javnosti,
nista ih nece sprijeCiti da krse zakon, niti
ih navesti da se ponasaju transparentnije i

odgovornije prema javnosti.

